
Nalakkersuisut pisussaaffilerneqassasut kingusinnerpaamik UKA/2019-imi aningaasaateqarfimmik 

pilersitsinissamik siunnersuuteqassasut Kalaallit Nunaanni isumagininnikkut ajornartorsiutaasunik 

ilisimatusarnissanut, nalilersuinissanut pinaveersaartitsinissanut misissuinissanullu atorneqartussamik. 

Meeqqat inuusuttullu navianartumik inissisimasut - imaluunniit meeqqat inuusutullu 

navianartorsiortinneqarnissaminnut aarlerinartumiittut ilaqutaallu pingaarnerusutigut 

aningaasaateqarfiup siunertatut siunertarissavaa. Siusinaarluni iliuutsit, aningaasarsiornertigut 

siusinaarluni iliuuseqarusulersitsisunik ingerlatinnarlunilu iliuuseqarnissat aamma periutsinik 

nalimmassaanerit, inunnik isumaginninnermi katsorsaanissamik allanillu neqeroorutit 

aningaasaateqarfimmi ukkatarineqarnerussapput.  

(Inatsisartunut ilaasortaq Tillie Martinussen, Suleqatigiissitsisut) Akissuteqaat  

(Siullermeerneqarnera) 

Demokraatini isumaqarpugut pitsaasuusoq Kalaallit Nanaanni  politikkimi ilisimasanik tunngaveqarluta 

pinaveersaartitsineq taamatullu inuttut ajornartorsiutit iluarsiiviginiartaratsigit taamatullu ilisimasat 

atorneqartarmata pilersaarusiornermi aamma immikkoortuni suliniuteqarnerni.  

Nuannaarutigaarput tusarlugu Naalakkersuisut kalaallit nunaanni meeqqat pillugit paasissutissanik 

katersuivimmik pilersitsinissaq pillugu oqaloqateqalersimasut, neriuppugullu pineqartoq 

piviusunngortinneqarumaartoq. 

Pingaaruteqarpoq nunami maani  sulinitsinni ilisimasanik tunngaveqartarnissarput.  Demokraatini 

tikilluaqqoqaagut misissuinerit assigiinngitsut siunertaqartut suliniutinik pitsaanerusumik 

aallartitsisarnissatsinnik. 

Taamaattumik  immikkoortuni pineqartuni ilisimatuussutsikkut misissuinerit ingerlanneqareersimammata 

Naalakkersuisut isumaqatigaagut siunnersuutigimmassuk siunnersuut itigartinneqassasoq. 

Naalakkersuisut kissaappagut iluatsitsilluarumaartut aamma neriuppugut aningaasaateqarfinnik 

arlaannaannulluunniit attuumassuteqanngitsunik suleqateqarluarnertik ingerlatinnarumaaraat.  

 

 

 

 

 


